
ZIORTZAKO KOLEGIATA

Tradizioaren arabera, eliza hau X. mendean eraiki zen. Elezaharraren arabera, 968ko Jasokunde egunean, bertoko fededunak Garain, Santa Luzia elizan, Gerrikaitz barrutian, meza santua entzuten zeudela, arrano batek eliza horretako hilobi batetik garezur bat hartu zuen. Han zeudenak zur eta lur gelditu ziren arranoak buruzurra bere atzaparretan eraman, sasi batean utzi eta Ziortzako erlijio-guneko kokalekua seinalatu zuenean. Orduz geroztik, Ziortzak arranoa eta bere atzaparretan daraman garezurra izan zituen bere armarri.

Ziortzako eliza Kalagorriko apezpikuak, On Gonzalo de Menak, berreraiki eta handitu zuen, eta 1380an abatetxearen arau izango ziren konstituzioak promulgatu ziren.

1380an abatetxeko aulkia On Pedro Martinez de Markinak, Ziortzako lehenengo abadeak, bete zuen, eta urte horretatik aurrera, abade asko egon zen 1838. urtera arte. Haietatik entzutetsuena On Diego de Irusta abadea izan zen (1485-1563).

1954ko urriaren 15ean sute bat gertatu zen, eta suak monumentuaren zati bat erraustu zuen. Suteak ospitale zaharra, abadearen etxe berria, klaustroaren aldamenko kolonoen etxe batzuk eta klaustroa bera suntsitu zituen. Sute hau gertatu zenetik, monumentuaren itxura erabat aldatu zen.

Urteak eman zituen hustuta elizak, eta beste sute bat gertatu zen, baina suspertu zen eta Olibako monasteriotik etorritako komunitate zistertarra kokatu zen betan.

Gaur egon, Ziortzako Santa Maria kolegiata, Bizkaian izan den bakarra, Euskadiko monumentu nazionala da.

KOLEGIATAREN DESKRIBAPENA

Ziortzako kolegiatak eraikin batzuk ditu, lau aldeko poligono irregular itxurako oinplanoa dutenak. Kolegiatak ondorengoak ditu: kolegio-eliza, klaustroa, ostatua, abadearen etxe berria, kolonoen etxeak, ekialdeko eta mendebaldeko ateak, abadearen etxe zaharra, kalonjeen etxe zaharrak eta patioa.

KOLEGIO-ELIZA

Ziortzako kolegio-elizak ez du estiko bakarra. Oinplano aldaezinaren eta sendogarrien arabera, XIV. mendearen bukaerakoa dela esan genezake. Kolegio-eliza honetan gustu esta sistema desberdinak badaude ere, oro har, gaur egongo erikina XV. mendearen bukaerakoa da (Bizkaiko bigarren garaiko gotikoa).

· Elizpea. Elizaren hegoaldean dago, eta Pedro de Hormak eraiki zuen, 1561. urtean. 
Zorua harlauzez estalita zegoen, eta haien artean hilobiko laudaren bat zegoen.

Gaur egungo zorua harri berrizkoa da. 1981-1983. urteetan elizpearen teilatua zeharberritu zen.

· Atea. Elizara sartzeko atea turuta-formakoa da, eta 1500ekoa dela esan daiteke. Hala eta guztiz ere, tinpanoko ikonografia –Salbatzailea bi aingeru musikarien artean eserita- oso arkaikoa da, eta litekeena da eraikineko zaharrena izatea.
Bizkaiko gotiko landatarraren aurrealdeen artean, Ziortzakoa erraz interesgarria da, oso ikonografia originala duelako.

Erretaula nagusia. XVI. mendekoa da. Predela bat, bi oin eta teilatupe bat ditu. Aurreko guztiek atzeko banku altu barroko bat dute euskarri.

Predelan hamabi apostoluetatik zazpi zizelkatu dituzte. Lehenengo solairuan, erdialdean, Ziortzako Ama Birjina, XIV. mendearen bukaerakoa edo XV. mendearen hasierakoa dago. Honen ezkerreko aldean ohol bat dago, Jaunaren jaiotzaren irudia duena, eta eskuineko aldean, ohol bat, Hiru Errege Magoen jaurespenaren irudia duena.

Burdinsare plateresko batek ixten du absidea eta bere bost aldetako batean Angustien Kapera dago. Bere ganga trazeria zuzeneko tertzeletea da. Hondoko horman Irusta abade sortzeilaren hilobia eta armarria daude (1485-1563).

KLAUSTROA

1560. urtean Marin Bolivar harginak klaustroaren diseinua egin zuen, eta hargin hau hil zenean, bere oinordekoak, Juan Olate jaunak, klaustroaren lanak burutu zituen.

Klaustroak estilo errenazentista du. Oinplano karratua du eta oinarri atikarreko lau zutabe xumek lau ataletan banatzen dute. Lehenengo atalean erdi-puntuko lau arku daude, eta bigarrenean, lau arku beheratu. Arku artean zitori hori itxurako gurutzeak eta erromes-maskorrak txertatzen dira.

Klaustroan hilobi bat dago, eta litekeena da lehenengo elizaren garaikidea izatea. Hilobi honetan motibo geometrikoak, grekak eta ferra-arkudun gurutze bat ikus daitezke, kutsu bisigodoa dutenak.

· OSTATUA. Abadeek zein kalonjeek ospitalea mantentzeko beharra izan zuten garaia baino lehenagokoagoa omen da Ziortzako ospitalea. Ospitale honetan herriko txiroak zaintzen zituzten, gaixotzen zirenean eta gorriak ikusten zituztenean. Erdi Aroan, Espainiara sartu eta Santiagora abiatzen ziren erromes europarrentzako babeslekua izan zen.

· “ABADEAREN ETXE BERRIA”. 1954an gertatutako suteak erraustu zuen. Arzadun arkitektoak eraiki zuen 1782an. Klaustroaren hegoaldeko horma zuen euskarri, eta klaustroarekin komunikatzen zen.

· KOLONOEN ETXEAK. Klaustroaren iparraldeko hormari eta ospitaleari atxikiak. 1954an gertatutako suteak erraustu zituen.

· EKIALDEKO ATEA. Kolegio-elizaren atea nagusia zen. Erdi-puntuko arkudun harlanduzko lana da erdiko dobelan Mugika eta Butroitarren familiaren armarria dago (bi herensugek banda gurutzatu bat sostengatzen dute) eta goialdean zein behealdean, hiru xingoladun bi ezkutu txiki.

· MENDEBALDEKO ATEA. Ospitalearen horma bat zuen euskarri. Gaur egun multzo monumentaletik bananduta dago. Ekialdeko atean bezala, erdiko dobelan Mungika eta Butron familiaren armarria dago.

· ABADEAREN ETXE ZAHARRA. Hegoaldean dago eta sakristiarekin eta kalonjeak bizi izan ziren etxeekin komunikatzen da. Kanpoko horman, ekialdeko sarreran, Kolegiataren armarria dago txertatua (arrano batek bere atzaparretan garezur bat darama).

· PATIOA. Ekialdeko zein mendebaldeko ateetatik sar daiteke patiora. Patio honetan Andra Mariaren Jasokundearen eta San Rokeren egunak ospatzen dira, abuztuaren 15ean eta 16an hurrenez hurren.

BISITARAKO ORDUAK

Astelehenetik larunbatera: 10:15-13:30etara eta 16:00-19:00etara. Igandeak: 12:00etan meza.

